
Sponsbrein!! 

Wie is die koninklikes 
wat onlangs 

aangekondig het, dat 
hulle onafhanklik van 

die koninging wil    
lewe? 
 

Antwoord op 
vorige vraag: Queen 

Ons Flink-Dink 

woorde!! 

kitaar (guitar)  

trompet (trumpet) 

viool (violin)   

saksofoon (saxophone)  

klavier (piano)   

trom (drum)    

   

   

                                                      

                                                    

 

                                                    24.01.2020  

 

CityKidz Kletsblad 
‘n Nuwe Begin 

deur Evelyn van der Merwe 

 
In gisters se distels 

dorings en lane, 
lê lang vergete 

splinters van trane 
 

Vandag is die dag 
wat die silwerwolk wink 

op ‘n horison van more 
waar geluksterre blink 

 

‘n Neon nuwe begin 
kraakvars vir jou en my 

want in stegies van gisters - 
sluimer beide se ly 

 
‘n Nuwe begin van glo 

dat voetspore smeltend saam 

op vertroue en voorspoed 
die toekomsweg sal baan 

 
 

Volg ons op: 

Opgewondenheid oor ons nuwe klasse. 
Uit die pen van Juffrou Alecia de Kock 

 
 

 
 

 
Ons skool is vreeslik opgewonde oor ons nuwe blok wat gedurende die vakansie 

gebou is.  Agt nuwe klasse!  Ons graad 2 en graad 3 leerders en onderwysers was 

so opgewonde om die nuwe jaar in hulle nuwe klasse te kon begin.  Die 

onderwysers het vreeslik hard gedurende die vakansie gewerk om hulle klasse 

gereed te kry vir die nuwe jaar.  Vreeslik dankie aan Mnr. Renney Plit, Mnr. 

Michael Lewis, AFHCO en SACorp vir ons nuwe spogklasse. 

Kletsblad Berigte 

Terug skool toe. 
deur Joy Okonkwo 

 
 

 
 

 
 
 

 
 

 
Vroeg opstaan, 

tyd om weer skool toe te gaan. 
Slapelose nagte is verby. 

Dis tyd om skool toe te ry. 

 
Boeke oortrek, 

nuwe onderwysers 
nuwe uniform 

nuwe skryfbehoeftes. 
 

‘n Nuwe jaar, Nuwe begin. 

2020 
Hier kom ‘n ding! 

 
------------------------------------------------------------------------------------------ 

Die vakansie is verby. 
deur Thamsanqa Ndlovu 

 

 

 

 

            

 
Die vakansie is verby. 

Tyd om terug skool toe te gaan.  
Tyd vir ‘n nuwe jaar, 

en ‘n nuwe graad. 
 

Nuwe vriende. 
Leer, Leer, Leer. 
Lees en skryf, 

my gunsteling tydverdryf. 
 

Soveel om te doen, 
Soveel om te sien. 

WERK HARD, 
En jy kry wat jy verdien. 

‘n Gelukkige einde. 
deur Jabulile Zondo 

 
 

 
 

 
 
 

 

 

Eendag was daar ‘n seuntjie, wat verskriklik slim en intelligent was.  Sy ouers het 
ongelukkig nie die fondse gehad om hom skool toe te stuur nie.  Alhoewel hy nie in 

die nuwe jaar kon skool toe gaan nie, het dit hom nie gekeer om ‘n skool te kry wat 
vir hom ‘n beurs kon aanbied nie. 

 
Hy het van skool tot skool geloop om sy situasie aan die skoolhoof te verduidelik.  
Daar was ‘n skool wat potensiaal in die seuntjie gesien het, en vir hom ‘n volle 

beurs aangebied het, wat sy volle skoolloopbaan sou betaal. 
 

Die seun en sy ouers was so opgewonde, want hy kon skool toe gaan en sy volle 
potensiaal bereik.  Hy het gedroom om eendag ‘n dokter te word, en het geweet hy 

gaan dit bereik. 
 
Twintig jaar later, het daardie seun sy droom bereik.  Hy is nou ‘n wêreldbekende 

dokter, en kon nie genoeg dankie sê vir die skool, wat die potensiaal in hom 
raakgesien het nie. 

 

 

   


